
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 28-Ի N 1666-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ Ազգային ժողով
	26.12.2023թ.

	
	N 1/6596-2023

	Առաջարկություններ և դիտողություններ չունի։
	Ընդունվել է։

	 ՀՀ հանրային ծառայությունները կարգավորող հանձնաժողով
	26.12.2023թ.

	
	N ԳԲ/34.1-Մ2-1/4913-2023

	1.ՀՀ հանրային ծառայությունները կարգավորող հանձնաժողովը մեծապես կարևորում է պետական գույքի կառավարման ոլորտում միասնական և արդյունավետ քաղաքականության իրականացմանն ուղղված ՀՀ կառավարության որդեգրած մոտեցումները: 
Հանձնաժողովը Ձեր կողմից կարծիքի ներկայացված՝ ՀՀ կառավարության որոշման նախագծի վերաբերյալ հայտնում է հետևյալը․
Հայաստանի Հանրապետության կառավարության 2023 թվականի սեպտեմբերի 28-ի N1666-Ն որոշմամբ հաստատված կարգի 17-րդ կետով սահմանվել է, որ Հայաստանի Հանրապետության վարչապետի աշխատակազմի, Հայաստանի Հանրապետության նախարարությունների, Հայաստանի Հանրապետության կառավարությանը ենթակա մարմինների, Հայաստանի Հանրապետության վարչապետին ենթակա մարմինների դեպքում տրամադրվող ավտոմեքենաների թվաքանակը հաշվարկվում է 100 փաստացի աշխատողին մեկ ավտոմեքենա ավելացված մարմնի ղեկավարի տեղակալների թվով սկզբունքով։ Մինչդեռ մարմնի ղեկավարի տեղակալի առնչությամբ նմանատիպ կարգավորում քննարկվող նախագծում ամրագրված չէ։ Ավելին, անհրաժեշտ է հաշվի առնել, որ նախագծով նախատեսված կարգը վերաբերում է նաև մի շարք կոլեգիալ մարմիններին, այդ թվում՝ հանձնաժողովին, որտեղ առկա չէ մարմնի ղեկավարի տեղակալի պաշտոն, այն հաշվառմամբ, որ այդ մարմինները ղեկավարից բացի կազմված են հավասար իրավասություններով և կարգավիճակով օժտված անդամներից, որոնցից յուրաքանչյուրն ի պաշտոնե կարող է հանդես գալ և հանդես է գալիս որպես ղեկավարի տեղակալ։ Ելնելով նշվածից՝ պետական մարմինների միջև խտրականության բացառման նպատակով՝ առաջարկում ենք վերոնշյալ կարգավորումն ամրագրել նաև քննարկվող նախագծում՝ կոլեգիալ մարմինների պարագայում այն կիրառելով անդամների նկատմամբ։
Հանձնաժողովը նաև հարկ է համարում ընդգծել, որ միջազգային առաջավոր փորձի, այդ թվում նաև՝ եվրոպական երկրների տնտեսական կարգավորողների գործունեության հիմքում ընկած են կարգավորող մարմնի ֆինանսական անկախության ապահովմանն ուղղված կարգավորումները: Նշվածով պայմանավորված՝ ՀՀ-ԵՄ համապարփակ և ընդլայնված գործընկերության համաձայնագրով (CEPA) պետությունը ստանձնել է միջազգային պարտավորություններ, որոնցով ամրագրվել են հստակ ժամկետներ գործող օրենսդրության կարգավորումները ԵՄ օրենսդրության պահանջներին համապատասխանեցնելու համար։ Մասնավորապես, համաձայն ԵՄ էլեկտրոնային հաղորդակցության ցանցերի և ծառայությունների ընդհանուր կարգավորման շրջանակի N2002/21/EC, էլեկտրաէներգիայի ներքին շուկայի ընդհանուր կանոնների վերաբերյալ N2009/72/EC դիրեկտիվների և եվրոպական էլեկտրոնային հաղորդակցության կանոնները սահմանելու վերաբերյալ եվրոպական հանձնաժողովի 2016 թվականի հոկտեմբերի 15-ի առաջարկության` կարգավորողները պետք է ունենան առանձին տարեկան բյուջե և հնարավորություն ունենան իրենք տնօրինելու այդ միջոցները, ընդ որում, կարգավորողներին հատկացված ֆինանսական միջոցները պետք է բավարար լինեն վերջիններիս վերապահված լիազորությունների իրականացման համար։
	Հատկանշական է նաև Ասիական զարգացման բանկի կողմից մշակված «Կարգավորման անկախության բարձրացում» հաշվետվությամբ ներկայացված առաջարկությունները, որոնց հիմքում դրվել է հանձնաժողովի՝ պետական բյուջեի կրճատումներից պաշտպանվածության կոնցեպտը։ 
	Միաժամանակ, որպես հանրային ծառայությունների ոլորտում կարգավորող մարմին՝ հանձնաժողովն օժտված է ոլորտի տնտեսվարող անձանց կարգավորվող գործունեության նկատմամբ մոնիթորինգ իրականացնելու վարչարարական ընդգրկուն գործիքակազմով, ինչը ներառում է հանրապետության ողջ տարածքը և պահանջում համապատասխան ծառայողական մեքենաների առկայություն (սակագնային և ներդրումային գործընթացների շրջանակում իրականացվող մոնիթորինգներ, լիցենզավորված գործունեության պայմանների համապատասխանության ստուգմանն ուղղված մոնիթորինգներ և այլն): Մոնիթորինգներ իրականացվում են կարգավորվող անձանց գործունեությունը ճյուղային օրենքներին, հանձնաժողովի իրավական ակտերին, լիցենզիայի պայմաններին համապատասխանության ստուգման, հանձնաժողով ներկայացվող հաշվետվությունների և տեղեկատվության հավաստիության, ինչպես նաև սակագների վրա ազդեցություն ունեցող գործոնների գնահատման համար (սպառման ծավալներ, ծախսեր, ներդրումներ, գնումներ և այլն), և մոնիթորինգների արդյունքում ձեռնարկվում են համապատասխան միջոցառումներ, որոնք իրենց անմիջական ազդեցությունն են ունենում սպառողներին մատուցվող հանրային ծառայությունների որակի և այդ ծառայությունների սակագների վրա։ Օրինակ՝ հանձնաժողովը յուրաքանչյուր տարի «Վեոլիա Ջուր» ՓԲԸ-ի կողմից մատուցվող ջրամատակարարման և ջրահեռացման (կեղտաջրերի մաքրման) ծառայությունների սակագների վերանայման հայտի շրջանակում հանրապետության ողջ տարածքում իրականացնում է ընկերության կողմից գրանցված մանրածախ ջրամատակարարման փաստացի ծավալների մոնիթորինգ, որի արդյունքներով հաշվարկվում և սակագներում ներառվում են լրացուցիչ ծավալներ՝ դրական ազդեցություն թողնելով ծառայությունների մատուցման սակագների վրա։
2.Հաշվի առնելով վերոգրյալը և նպատակ ունենալով ապահովել հիշատակված համաձայնագրերով պետության ստանձնած միջազգային պարտավորությունների կատարումը, ինչպես նաև շարունակելու հանձնաժողովի բնականոն գործունեությունը և դրա արդյունավետությունը՝ առաջարկում ենք նախագծով հանձնաժողովին հատկացվող ավտոմեքենաների սահմանաքանակում ներառել նաև հանձնաժողովի կողմից մոնիթորինգների իրականացման համար անհրաժեշտ ավտոմեքենաների քանակը։
	1․ Ընդունվել է։







































































2․ Չի ընդունվել, քանի որ Նախագծով հստակ սահմանվում է սպասարկման համար հատկացվող ավտոմեքենաների հաշվարկման սկզբունքը, իսկ ինչ վերաբերում է հատուկ գործառույթների համար նախատեսված գործառնական նշանակության ավտոմեքենաներին, ապա դրանք հատկացվելու են ներկայացված հայտերի հիման վրա ՀՀ կառավարության առանձին որոշումներով։

	Հեռուստատեսության և ռադիոյի հանձնաժող
	25.12.2023թ.

	
	N   Ե/01/10/767-23

	Առաջարկություններ և դիտողություններ չունի։
	Ընդունվել է։

	ՀՀ բարձրագույն դատական խորհուրդ 
	25.12.2023թ.

	
	N  ԴԴ/3300-23

	Հարկ է նկատել, որ ինչպես նախագծի, այնպես էլ դրանով հաստատված հավելված N 1-ով հաստատված կարգի վերնագրերը չեն համապատասխանում ՀՀ կառավարության 2023 թվականի սեպտեմբերի 28-ի N 1666-Ն որոշման նախագծով նույն որոշման 8-րդ կետի նոր խմբագրությամբ նախատեսված բովանդակությանը, ուստի առաջարկվում է կատարել նախագծի վերնագրի անհրաժեշտ փոփոխությունները։
Միաժամանակ առաջարկվում է որոշման նախագծի առաջին պարբերությունից հանել «2-րդ ենթակետի» բառերը։
2. Հավելվածի 18-րդ կետում հղում է կատարվում որոշման նախագծի 7-րդ կետին, նկատի ունենալով այն հանգամանքը, որ որոշման նախագիծը բաղկացած է 6 կետից առաջարկվում է Հավելվածի 18-րդ կետը համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 4-րդ մասով սահմանված կանոններին։
	Ընդունվել է։







2․ Ընդունվել է։

	ՀՀ քննչական կոմիտե
	21.12.2023թ.

	
	N 01/22/406348-2023

	նախագծի (այսուհետ՝ Նախագիծ) հավելված 1-ի 17-րդ կետի համաձայն. Անձնակազմի սպասարկման համար նախատեսված տարբերանշանով ավտոմեքենաները հատկացվում են  պետական մարմիններին՝ մինչև 100 փաստացի աշխատողին մեկ ավտոմեքենա, իսկ 100-ից ավել աշխատողների դեպքում՝ յուրաքանչյուր 100 փաստացի աշխատողին մեկ ավտոմեքենա սկզբունքով։: 
Առաջարկում ենք Նախագծով բացառություն նախատեսել՝ ՀՀ քննչական կոմիտեի համար՝ նկատի ունենալով, որ վերջինս  թե՛ տարածքային ստորաբաժանումների  սփռվածության և թե՛ գործառույթների բերումով առանձնահատկություններ ունի: Այդ մասին են վկայում ՀՀ քննչական կոմիտեի միմյանցից տրամագծորեն տարբեր գործառույթներով օժտված և աշխարհագրորեն ամենատարբեր վայրերում գտնվող՝ ստորաբաժանումների աշխատանքի կազմակերպման առանձնահատկությունները, այդ թվում՝ սահմանամերձ գոտիներում, գիշերային ժամանակ քննչական գործողություններ կատարելու  հանգամանքը և այլն: 
Ելնելով վերոգրյալից՝ առաջարկում ենք ՀՀ քննչական կոմիտեի անձնակազմի սպասարկման նպատակով հատկացվող մեքենաների քանակը որոշելու գործառույթը վերապահել ՀՀ քննչական կոմիտեի նախագահին կամ որպես այլընտրանք դիտարկել ՀՀ քննչական կոմիտեն Նախագծով նախատեսված պետական մարմինների ցանկից հանելու հնարավորության հարցը:
	Չի ընդունվել, քանի որ Նախագիծը մշակվել է  ՀՀ կառավարության 2023 թվականի սեպտեմբերի 28-ի N 1666-Ն որշման 8-րդ կետի 2-րդ ենթակետի հիմքով։

	Կոռուպցիայի կանխարգելման հանձնաժողով
	21.12.2023թ.

	
	N 01/2812-2023

	Առաջարկություններ և դիտողություններ չունի։
	Ընդունվել է։

	Հաշվեքննիչ պալատ
	20.12.2023թ.

	
	N ՀՊԵ/02/956-2023

	Առաջարկություններ և դիտողություններ չունի։
	Ընդունվել է։

	ՀՀ Հանրային հեռարձակողի խորհուրդ
	20.12.2023թ.

	
	01//156-2023

	Առաջարկություններ և դիտողություններ չունի։
	Ընդունվել է։

	Կենտրոնական ընտրական հանձնաժողով
	18.20.2023թ.

	
	01/11/771-2023

	Առաջարկություններ և դիտողություններ չունի։
	Ընդունվել է։

	ՀՀ մրցակցության պաշտպանության հանձնաժողով
	28․12.2023թ

	
	N  /1115-2023

	1.	Նախագծի 1-ին կետով հաստատվում է Հայաստանի Հանրապետության դատախազության, Հայաստանի Հանրապետության Կենտրոնական բանկի, Հայաստանի Հանրապետության քննչական կոմիտեի, Հայաստանի Հանրապետության մրցակցության պաշտպանության հանձնաժողովի, Հեռուստատեսության և ռադիոյի հանձնաժողովի, Հայաստանի Հանրապետության կենտրոնական ընտրական հանձնաժողովի, Հայաստանի Հանրապետության  կոռուպցիայի կանխարգելման հանձնաժողովի, Հանրային ծառայությունները կարգավորող հանձնաժողովի, Հայաստանի Հանրապետության հաշվեքննիչ պալատի, Հայաստանի Հանրապետության մարդու իրավունքների պաշտպանի գրասենյակի, Հայաստանի Հանրապետության հակակոռուպցիոն կոմիտեի, Հայաստանի Հանրապետության բարձրագույն  դատական  խորհրդի, Հանրային հեռարձակողի խորհրդի, Հայաստանի Հանրապետության Ազգային ժողովի,  Հայաստանի Հանրապետության նախագահի, Հայաստանի Հանրապետության սահմանադրական դատարանի աշխատակազմերին (այսուհետ՝ Պետական մարմին) ամրացված պաշտոնատար անձանց ծառայողական և այդ մարմիններին սպասարկող ավտոմեքենաների հատկացման, շահագործման և տրանսպորտային ծախսերի փոխհատուցման ու առանձին մարմիններին հատկացվող ծառայողական և սպասարկող ավտոմեքենաների սահմանաչափերի սահմանման կարգը, մինչդեռ Նախագծով հաստատվող Հավելված 1-ի (այսուհետ նաև՝ Հավելված) կարգի վերնագիրը սահմանվում է որպես Հայաստանի Հանրապետության դատախազության, Հայաստանի Հանրապետության կենտրոնական բանկի, Հայաստանի Հանրապետության քննչական կոմիտեի, Հայաստանի Հանրապետության մրցակցության պաշտպանության հանձնաժողովի, Հեռուստատեսության և ռադիոյի հանձնաժողովի, Հայաստանի Հանրապետության կենտրոնական ընտրական հանձնաժողովի, Հայաստանի Հանրապետության կոռուպցիայի կանխարգելման հանձնաժողովի, Հանրային ծառայությունները կարգավորող հանձնաժողովի, Հայաստանի Հանրապետության հաշվեքննիչ պալատի, Հայաստանի Հանրապետության մարդու իրավունքների պաշտպանի գրասենյակի, Հայաստանի Հանրապետության հակակոռուպցիոն կոմիտեի, Հայաստանի Հանրապետության բարձրագույն  դատական  խորհրդի, Հանրային հեռարձակողի խորհրդի, Հայաստանի Հանրապետության ազգային ժողովի Հայաստանի Հանրապետության նախագահի, Հայաստանի Հանրապետության սահմանադրական դատարանի աշխատակազմերին ամրացված պաշտոնատար անձանց ծառայողական և այդ մարմիններին սպասարկող ավտոմեքենաների հատկացման, շահագործման և տրանսպորտային ծախսերի փոխհատուցման ու առանձին մարմիններին հատկացվող ծառայողական և սպասարկող ավտոմեքենաների սահմանաչափերի սահմանման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչների կարգ։
Հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը՝ առաջարկում ենք Հավելվածի վերնագիրը համապատասխանեցնել Նախագծի 1-ին կետին։
Միաժամանակ, ինչ վերաբերում է Նախագծի ընդունման անհրաժեշտության հիմնավորման մեջ նշված այն փաստարկին, որ Նախագիծը ներկայումս շրջանառվում է առանց 2-րդ հավելվածի, հարկ ենք համարում նշել, որ «Նորմատիվ իրավական ակտերի մասին» օրենքի 13-րդ հոդվածի 9-րդ մասի կարգավորման տրամաբանությունից հետևում է, որ նորմատիվ իրավական ակտով հաստատվող կարգերն ամրագրվում են նորմատիվ իրավական ակտի անբաժանելի մաս համարվող հավելվածների ձևով, որոնք առանց տվյալ նորմատիվ իրավական ակտի իրավաբանական ուժ չունեն: 
2.	Նախագծի Հավելված 1-ի 5-րդ կետի համաձայն՝ պետական մարմիններին սպասարկող ավտոմեքենաներ կարող են լինել՝
1) տարբերանշանով սպասարկման ավտոմեքենաները,
2) գործառնական և հատուկ նշանակության սպասարկման ավտոմեքենաները։
Ստացվում է, որ Հավելվածի 5-րդ կետով սահմանվում են պետական մարմիններին սպասարկող ավտոմեքենաների տեսակներն այն պայմաններում, երբ տվյալ ծառայողական ավտոմեքենաները նախատեսված են ոչ թե պետական մարմինների, այլ պետական մարմինների անձնակազմերի սպասարկման համար։
Հաշվի առնելով վերոնշյալը՝ առաջարկում ենք դրույթը համապատասխանաբար խմբագրել։
3.	Հավելվածի 8-րդ կետի 1-ին ենթակետում առաջարկում ենք «8-րդ» բառը փոխարինել «9-րդ» բառով՝ նկատի ունենալով, որ ծառայողական ավտոմեքենաների օգտակար ծառայության ժամկետները սահմանվում են 9-րդ կետով։
4.	Հավելվածի 8-րդ կետով սահմանվում են պետական մարմիններին ծառայողական ավտոմեքենաների հատկացման դեպքերը։ Մասնավորապես, 8-րդ կետի 3-րդ ենթակետի համաձայն՝ պետական մարմիններին ծառայողական ավտոմեքենաներ հատկացվում են վթարված և շահագործման ոչ ենթակա ավտոմեքենաների փոխարինման համար, եթե առկա է գնահատման համար սահմանված կարգին համաձայն տրված եզրակացությունը։
Ստացվում է, որ պետական մարմիններին ծառայողական ավտոմեքենաներ, ի թիվս այլնի, հատկացվում են նաև վթարված և շահագործման ոչ ենթակա ավտոմեքենաների փոխարինման անհրաժեշտության դեպքերում, եթե առկա է գնահատման համար սահմանված կարգին համաձայն տրված եզրակացություն։
Նկատի ունենալով, որ գործնականում հնարավոր են այնպիսի իրավիճակներ, երբ պետական մարմնին հատկացված ծառայողական ավտոմեքենան կարող է վթարված չլինել, սակայն որոշ հանգամանքներով պայմանավորված շահագործման ենթակա ևս չլինել, որպիսի պայմաններում առաջարկում ենք Հավելվածի 8-րդ կետի 3-րդ ենթակետը խմբագրել այն տրամաբանությամբ, որ պետական մարմիններին ծառայողական ավտոմեքենաներ հատկացնելու համար պարտադիր չլինի վթարված և շահագործման ոչ ենթակա լինելու պայմանների միաժամանակյա առկայությունը։   
Վերոգրյալի հաշվառմամբ առաջարկում ենք «և» բառը փոխարինել «կամ» բառով։
5.	Հավելվածի 11-րդ կետի համաձայն՝ պաշտոնատար անձանց ծառայողական ավտոմեքենաներն իրենց հատկանիշներով պետք է համապատասխանեն սույն որոշմամբ հաստատված 2-րդ հավելվածի հիմքով սահմանված չափորոշիչներին։
Վերոգրյալի առնչությամբ հարկ է նկատել, որ Նախագծի որևէ դրույթով հաստատված չէ «2-րդ հավելվածը», հետևաբար քննարկման առարկա է Հավելվածի 11-րդ կետի խմբագրման հարցը։ 
Նույն դիտարկումը վերաբերում է նաև Հավելվածի 12-րդ կետին։
6.	Հավելվածի 13-րդ կետով նախատեսվում է, որ պաշտոնատար անձանց ծառայողական ավտոմեքենաների, ինչպես նաև անձնակազմի սպասարկման համար նախատեսված տարբերանշանով ավտոմեքենաների ու գործառնական և հատուկ նշանակության ավտոմեքենաների առավելագույն գները սահմանվում են Հայաստանի Հանրապետության ֆինանսների նախարարության կողմից։
Նկատի ունենալով, որ պաշտոնատար անձանց ծառայողական ավտոմեքենաների, ինչպես նաև անձնակազմի սպասարկման համար նախատեսված տարբերանշանով ավտոմեքենաների ու գործառնական և հատուկ նշանակության ավտոմեքենաների համար սահմանվող առավելագույն գները գործնականում կարող են փոփոխվել տարբեր հանգամանքներով պայմանավորված՝ առաջարկում ենք քննարկել ոչ թե նշված ավտոմեքենաների առավելագույն գները, այլ դրանց տեխնիկական բնութագրերը սահմանելու հարցը։
7.	Հավելվածի 14-րդ կետի 3-րդ ենթակետի համաձայն՝ պետական մարմինների համար նոր ծառայողական ավտոմեքենաների ձեռքբերման դեպքում ավտոմեքենաների գնման պայման է հանդիսանում հետերաշխիքային սպասարկումը՝ պայմանագրով նախատեսված սակագներով (մեխանիզմներով)։
Նշված դրույթի հետ կապված կարծում ենք, որ լրացուցիչ պարզաբանման կարիք ունի պետական մարմինների համար նոր ծառայողական ավտոմեքենաների ձեռքբերման դեպքում հետերաշխիքային սպասարկումը որպես ավտոմեքենաների գնման պայման նախատեսելն այն պարագայում, երբ գնման պայման է դիտարկվում ոչ թե հետերաշխիքային սպասարկումը, այլ երաշխիքային սպասարկումը։
8.	Հավելվածի 17-րդ կետի համաձայն՝ անձնակազմի սպասարկման համար նախատեսված տարբերանշանով ավտոմեքենաները հատկացվում են պետական մարմիններին՝ մինչև 100 փաստացի աշխատողին մեկ ավտոմեքենա, իսկ 100-ից ավել աշխատողների դեպքում՝ յուրաքանչյուր 100 փաստացի աշխատողին մեկ ավտոմեքենա սկզբունքով։
Ստացվում է, որ անձնակազմի սպասարկման համար նախատեսված տարբերանշանով ավտոմեքենաների հատկացման համար էական չափանիշ է դիտարկվում անձնակազմի փաստացի աշխատակիցների քանակը այն պայմաններում, երբ գործնականում հնարավոր է փաստացի աշխատողների թվաքանակի փոփոխություն։
Հաշվի առնելով վերոգրյալը՝ կարծում ենք, որ գործնականում կիրառության տեսանկյունից առավել նպատակահարմար է անձնակազմի սպասարկման համար նախատեսված տարբերանշանով ավտոմեքենաների հատկացման էական չափանիշ նախատեսել ոչ թե պետական մարմինների փաստացի աշխատողների, այլ անձնակազմի հաստիքային միավորների թվաքանակը։
9.	Հավելվածի 17-րդ կետի համաձայն՝ անձնակազմի սպասարկման համար նախատեսված տարբերանշանով ավտոմեքենաները հատկացվում են պետական մարմիններին՝ մինչև 100 փաստացի աշխատողին մեկ ավտոմեքենա, իսկ 100-ից ավել աշխատողների դեպքում՝ յուրաքանչյուր 100 փաստացի աշխատողին մեկ ավտոմեքենա սկզբունքով։ 
Վերոգրյալ նորմի մեկնաբանությունից հետևում է, որ անձնակազմի սպասարկման համար նախատեսված տարբերանշանով ավտոմեքենաները պետական մարմիններին հատկացվում են պետական մարմինների փաստացի աշխատողների հաշվառմամբ, այն պայմաններում, երբ Հավելվածի 18-րդ կետի համաձայն՝ պետական մարմինների տարբերանշանով սպասարկման ու գործառնական և հատուկ նշանակության ավտոմեքենաները հատկացվում են Հայաստանի Հանրապետության կառավարության որոշմամբ, նրանց կողմից համապատասխան հիմնավորմամբ ներկայացված առաջարկի հիման վրա։
Նկատի ունենալով վերոնշյալը՝ կարծում ենք, որ լրացուցիչ պարզաբանման կարիք ունի այն հարցը՝ արդյոք անձնակազմի սպասարկման համար նախատեսված տարբերանշանով ավտոմեքենաների հատկացման դեպքում նույնպես անհրաժեշտ է համապատասխան հիմնավորմամբ ներկայացված առաջարկի հիման վրա Կառավարության որոշման առկայությունը։ 
10.	Հավելվածի 28-րդ կետով սահմանվում է տրանսպորտային ծախսերի մեթոդաբանության տարբերակները։
Հաշվի առնելով, որ Հավելվածի 27-րդ կետով սահմանվում է, որ պետական մարմիններն այլընտրանքային տարբերակի դեպքում տրանսպորտային ծախսերի փոխհատուցման չափը որոշվում է ելնելով Հայաստանի Հանրապետության ֆինանսների նախարարության կողմից մշակված մեթոդաբանության հիման վրա՝ առաջարկում ենք քննարկել տրանսպորտային ծախսերի փոխհատուցման մեթոդաբանությունն առանձին ակտով նախատեսելու հարցը։
11.	 Միաժամանակ Նախագծի շրջանակում քննարկման առարկա է անկախ և ինքնավար մարմինների տեղակալների կամ համապատասխան անդամների համար նույնպես ծառայողական ավտոմեքենա տրամադրելու հնարավորության նախատեսման հարցը, որը կարող է հաշվարկվել 100 փաստացի աշխատողին մեկ ավտոմեքենա ավելացված մարմնի ղեկավարի տեղակալների (կոլեգիալ մարմնի դեպքում՝ անդամների) թվով սկզբունքով։ Որպես ուղենիշային օրինակ կարող է դիտարկվել Կառավարության 2023 թվականի սեպտեմբերի 28-ի N 1666-Ն որոշումը։
	1․ Ընդունվել է։





















































2․ Ընդունվել է։









3․ Ընդունվել է։




4․ Ընդունվել է։


















5․ Ընդունվել է։






6․ Չի ընդունվել, քանի որ բյուջեի պլանավորման տեսանկյունից գտնում ենք ոչ նպատակահարմար։









7․ Ընդունվել է։








8․ Չի ընդունվել, քանի որ շատ դեպքերում փաստացի աշխատողների թվաքանակը էականորեն տարբերվում է հաստիքային միավորների թվաքանակից։












9․Պարզաբանում՝ Մարմինների տարբերանշանով սպասարկման ու գործառնական և հատուկ նշանակության ավտոմեքենաները հատկացվում են Հայաստանի Հանրապետության կառավարության որոշմամբ (բացառությամբ Հայաստանի Հանրապետության կառավարության 2022 թվականի սեպտեմբերի 8-ի N 1403-Ն որոշմամբ սահմանված դեպքերի), նրանց կողմից համապատասխան հիմնավորմամբ ներկայացված առաջարկի հիման վրա։






10․ Պարզաբանում՝  մեթոդաբանությունը մշակվելու է ՀՀ ֆինանսների նախարարության կողմից՝ առանձին ակտով։




11․ Ընդունվել է։

	ՀՀ Նախագահի աշխատակազմ
	2712.2023թ.

	
	N  ԱՂ-1418-2023

	Առաջարկություններ և դիտողություններ չունի։
	Ընդունվել է։

	ՀՀ գլխավոր դատախազություն
	10.01.2024թ.

	
	N 02/20.2/339-2024

	«Հայաստանի Հանրապետության դատախազության, Հայաստանի Հանրապետության կենտրոնական բանկի, Հայաստանի Հանրապետության քննչական կոմիտեի, Հայաստանի Հանրապետության մրցակցության պաշտպանության հանձնաժողովի, հեռուստատեսության և ռադիոյի հանձնաժողովի, Հայաստանի Հանրապետության կենտրոնական ընտրական հանձնաժողովի, Հայաստանի Հանրապետության  կոռուպցիայի կանխարգելման հանձնաժողովի, հանրային ծառայությունները կարգավորող հանձնաժողովի, Հայաստանի Հանրապետության հաշվեքննիչ պալատի, Հայաստանի Հանրապետության մարդու իրավունքների պաշտպանի գրասենյակի, Հայաստանի Հանրապետության հակակոռուպցիոն կոմիտեի, Հայաստանի Հանրապետության բարձրագույն  դատական  խորհրդի, Հանրային հեռարձակողի խորհրդի, Հայաստանի Հանրապետության Ազգային ժողովի,  Հայաստանի Հանրապետության նախագահի, Հայաստանի Հանրապետության սահմանադրական դատարանի աշխատակազմերին ամրացված պաշտոնատար անձանց ծառայողական և այդ մարմիններին սպասարկող ավտոմեքենաների հատկացման, շահագործման և տրանսպորտային ծախսերի փոխհատուցման ու առանձին մարմիններին հատկացվող ծառայողական և սպասարկող ավտոմեքենաների սահմանաչափերի սահմանման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչները հաստատելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ, որ դրանում նշված պետական մարմիններին ծառայողական և սպասարկող ավտոմեքենաների հատկացման միասնական չափորոշիչները ՀՀ դատախազության նկատմամբ կիրառելը նպատակահարմար չէ՝ ելնելով ՀՀ դատախազության լիազորությունների, դրանից բխող գործառույթների իրականացման առանձնահատկություններից, որպիսի պայմաններում առաջարկվող կարգավորումների ընդունման պարագայում կարող են խնդիրներ առաջանալ ՀՀ դատախազության գործառույթների պատշաճ իրականացման տեսանկյունից: Այսպես.
ՀՀ սահմանադրության 176-րդ հոդվածի 2-րդ մասի համաձայն՝
2. Դատախազությունն օրենքով սահմանված դեպքերում և կարգով՝
1) հարուցում է քրեական հետապնդում.
2) հսկողություն է իրականացնում մինչդատական քրեական վարույթի օրինականության նկատմամբ.
3) դատարանում պաշտպանում է մեղադրանքը.
4) բողոքարկում է դատարանների վճիռները, դատավճիռները և որոշումները.
5) հսկողություն է իրականացնում պատիժների և հարկադրանքի այլ միջոցների կիրառման օրինականության նկատմամբ:
3. Դատախազությունն օրենքով սահմանված բացառիկ դեպքերում և կարգով պետական շահերի պաշտպանության հայց է հարուցում դատարան:
 ՀՀ դատախազության սահմանադրական հիշյալ լիազորություններից բխող գործառույթները սահմանվում են «Դատախազության մասին» ՀՀ օրենքով, ՀՀ քրեական դատավարության օրենսգրքով, «Ապօրինի ծագում ունեցող գույքի բռնագանձման մասին» ՀՀ օրենքով և այլ օրենքներով: Ընդ որում, ՀՀ դատախազությունն, ի տարբերություն պետական կառավարման մի շարք մարմինների, տարածքային ստորաբաժանումներ ունի հանրապետության բոլոր մարզերում, որոշ դեպքերում մեկ մարզում՝ մի քանիսը, ինչը պահանջում է տեղերում ամենօրյա օպերատիվ ռեժիմով համապատասխան լիազորությունների իրականացում: Մասնավորապես, մարզերի դատախազների կողմից մարզի դատախազության աշխատանքների օպերատիվ վերահսկումը պահանջում է, որպեսզի վերջիններս իրենց աշխատանքային գործառույթների իրականացման ընթացքում շաբաթվա մեջ պարբերաբար այցելեն մարզի դատախազության տարբեր նստավայրեր, ինչը ևս ծառայողական ավտոմեքենաների բացակայության պայմաններում հնարավոր չի լինի պատշաճ կերպով իրականացնել: Մինչդեռ, առաջարկվող կարգավորումների տրամաբանությունից բխում է, որ բացի ՀՀ գլխավոր դատախազին կցվող մեքենայից, ՀՀ դատախազության անձնակազմի սպասարկման համար հատկացվելու է ընդամենը 8 ավտոմեքենա (ՀՀ վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշման N 6 հավելվածի 1-ին կետի համաձայն՝ դատախազության հաստիքների առավելագույն թիվը հավասար է 756-ի), որը, հաշվի առնելով ՀՀ դատախազության տարածքային և կառուցվածքային շուրջ 44 ստորաբաժանումների առկայությունը, որևէ պարագայում չի կարող ապահովել դատախազության գործառույթների պատշաճ իրականացումը: Մասնավորապես, կարելի է դիտարկել հետևյալ օրինակները.
ա) Տավուշի մարզի դատախազությունն ունի նստավայրեր Իջևան, Դիլիջան և Բերդ քաղաքներում: Իջևանից Բերդ հեռավորությունը կազմում է 69 կմ Իջևանից Դիլիջան հեռավորությունը՝ 34 կմ, Դիլիջանից Բերդ՝ 103 կմ:
բ) Գեղարքունիքի մարզի դատախազությունն ունի նստավայրեր Գավառ, Վարդենիս, Մարտունի քաղաքներում: Գավառից Մարտունի հեռավորությունը կազմում է  37 կմ, Գավառից Վարդենիս 69 կմ, Մարտունուց Վարդենիս՝ 38 կմ:
գ) Սյունիքի մարզի դատախազությունն ունի նստավայրեր Կապան, Գորիս, Սիսիան և Մեղրի քաղաքներում: Գորիսից Մեղրի հեռավորությունը կազմում է 135 կմ, Կապանից Մեղրի՝ 70 կմ, Սիսիանից Մեղրի՝ 171 կմ, Սիսիանից Կապան՝ 101 կմ, Գորիսից Կապան՝ 65 կմ:
Հարկ է արձանագրել նաև, որ հաշվի առնելով դատախազական որոշ գործառույթների իրականացման համար ՀՀ քրեական դատավարության օրենսդրությամբ նախատեսված իմպերատիվ դատավարական ժամկետները՝ դատախազության տարբեր կառուցվածքային և տարածքային ստորաբաժանումների միջև տեղի է ունենում դատավարական փաստաթղթերի, գրագրության, դիմումների և հաղորդումների ամենօրյա փոխանցում, ինչը ևս մեքենաների առաջարկվող սահմանաչափի պայմաններում հնարավոր չի լինի պատշաճ կերպով կազմակերպել: Մասնավորապես, նման պայմաններում սուրհանդակային կամ փոստային ծառայություններից օգտվելը ոչ միշտ է արդյունավետ, քանի որ նման պարագայում փաստաթղթերը հասցեատիրոջը հասնում են մի քանի օրվա ընթացքում, ինչը ևս կարող է խնդիրներ ստեղծել անձի իրավունքների պաշտպանության տեսանկյունից: Օրինակ, ՀՀ քրեական դատավարության օրենսգրքի 117-րդ հոդվածի 2-րդ մասի համաձայն՝ մինչդատական վարույթում դատարանի կիրառած խափանման միջոցը կարող է փոխել կամ վերացնել հսկող դատախազը, իսկ նույն հոդվածի 4-րդ մասի համաձայն՝ խափանման միջոցը փոխելու կամ վերացնելու մասին որոշումն անհապաղ հանձնվում է խափանման միջոցի կիրառումն ապահովող մարմնին կամ պաշտոնատար անձին, իսկ դրա պատճենը` այն անձին, որի նկատմամբ կիրառվում է խափանման միջոցը: Նշված կարգավորումների պայմաններում կարող ենք պատկերացնել իրավիճակ, երբ դատախազի որոշմամբ վերացվում է կալանավորումը որպես խափանման միջոց կիրառելու մասին դատարանի որոշումը, որը փոստի միջոցով ուղարկվում է համապատասխան քրեակատարողական հիմնարկ և հասնում է հասցեատիրոջը, դիցուք, 5 օրվա ընթացքում: Փաստացի ստացվում է, որ անձը 5 օր գտնվում է անազատության մեջ, մինչդեռ արդեն իսկ վերացած են եղել վերջինիս անազատության մեջ պահելու հիմքերը:  Այսինքն, ներկայումս դատախազության որևէ կառուցվածքային կամ տարածքային ստորաբաժանման պետին ամրակցված ծառայողական ավտոմեքենան փաստացի ապահովում է դատախազության տվյալ ստորաբաժանման գործառույթների պատշաճ իրականացումը, իսկ վարորդները ավելի շատ իրականացնում են վարորդ-ցրիչի գործառույթներ:
Հարկ եմ համարում Ձեր ուշադրությունը հրավիրել նաև այն հանգամանքին, որ Նախագծով սահմանվող կարգի 2-րդ կետի համաձայն՝ առաջարկվող կարգավորումներին ներկայացվող պահանջներից են պետական մարմինների բնականոն գործունեությունը կազմակերպելու համար անհրաժեշտ գույքային ապահովումը, պետական մարմինների գործառույթների կատարման և ծառայողական ավտոմեքենաների նկատմամբ պահանջի սահմանման միջև ուղղակի կապի ապահովումը, պետական մարմինների գործունեության օպերատիվ կազմակերպման ապահովումը, ինչպես նաև պետական մարմինների աշխատանքային պայմանների շարունակական բարելավումը և պաշտոնատար անձանց զբաղեցրած պաշտոնին համապատասխան պատշաճ սպասարկման ապահովումը, մինչդեռ Նախագծով առաջարկվում է էապես կրճատել ՀՀ դատախազության ծառայողական ավտոմեքենաների քանակը, այն դեպքում, երբ դրան զուգահեռ արձանագրվում է դատախազության գործունեության արդյունավետության ցուցանիշների շարունակական բարձրացում։ Այսպես, 2023 թվականի ընթացքում դատախազության պետական շահերի պաշտպանության վարչությունն իրականացրել է 293 ուսումնասիրություն, որոնցով հայտնաբերվել է 396 խախտում: 
Ուսումնասիրությունների արդյունքների, ինչպես նաև քրեական վարույթներից ստացված տվյալների հիման վրա հարուցվել է 211 հայց, ներկայացվել է հանցանքի մասին 82 հաղորդում:
Պետական և տեղական ինքնակառավարման մարմիններին ներկայացվել է  պետական շահերի խախտման պատճառների և նպաստող պայմանների վերացման վերաբերյալ 8 միջնորդագիր: 
Որոշ գործերով կնքվել են հաշտության համաձայնություններ, որոնցով պետությանն են վերադարձվել 5 միլիարդ ՀՀ դրամը գերազանցող շուկայական արժեք ունեցող գույքեր, այսպես.
1. ՀՀ գլխավոր դատախազության կողմից 2022 թվականի նոյեմբերի 18-ին ներկայացված հայցադիմումի շրջանակներում կողմերը 2023 թվականի սեպտեմբերի 5-ին կնքել են հաշտության համաձայնություն:
Հաշտության համաձայնությունը հաստատվել է ՀՀ վարչական դատարանի 2023 թվականի սեպտեմբերի 12-ի վճռով և պետությանն է վերադարձվել Երևանի Աբովյան 3 հասցեում գտնվող «ԱՕԿՍ»-ի շենքը՝ 701,4 քմ մակերեսով և 453 քմ մակերեսով հողամասը (շուկայական արժեքը շուրջ 5 միլիարդ ՀՀ դրամ, պետության կողմից վարձակալության հանձնվելու դեպքում տարեկան վարձավճարը կկազմի շուրջ 144 միլիոն ՀՀ դրամ), որոնք Կառավարության 2023 թվականի նոյեմբերի 23-ի որոշմամբ ամրացվել են ՀՀ ՏԿԵՆ  պետական գույքի կառավարման կոմիտեին
2. ՀՀ գլխավոր դատախազության կողմից 2023 թվականի մայիսի 4-ին ներկայացված հայցադիմումի շրջանակներում կողմերը 2023 թվականի սեպտեմբերի 11-ին կնքել են հաշտության համաձայնություն:
Հաշտության համաձայնությունը հաստատվել է ՀՀ հակակոռուպցիոն դատարանի 2023 թվականի սեպտեմբերի 12-ի վճռով և պետությանն է վերադարձվել Արարատի մարզի Արմաշ գյուղում «Երասխ-2» զորամաս հասցեում գտնվող 0.9 հա մակերեսով հատուկ նշանակության հողամասը, որը Կառավարության 2024 թվականի հունվարի 4-ի որոշմամբ ամրացվել է ՀՀ ՏԿԵՆ  պետական գույքի կառավարման կոմիտեին:
Բացի այդ,
1. 2023թ. օգոստոսի 3-ին ՀՀ վճռաբեկ դատարանի վերջնական որոշմամբ անփոփոխ է թողնվել դատարանի 2022 թվականի ապրիլի 4-ի վճիռը որով բավարարվել էր ՀՀ գլխավոր դատախազության կողմից ներկայացված հայցը և Ծաղկաձորի անտառի 5500 քմ հողամասը ենթակա է վերադարձման պետությանը: 
2. 2023 թվականի ապրիլի 4-ին ՀՀ հակակոռուպցիոն դատարանի վճռով բավարարվել է ՀՀ գլխավոր դատախազության  հայցը և Կոտայքի մարզի տարածքում գտնվող հատուկ պահպանվող կատեգորիայի 24000 քմ հողամասը ենթակա է վերադարձման պետությանը:
Բացի այդ, ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչությունը ձևավորումից մինչ օրս նախաձեռնել է 438 ուսումնասիրություն, որից 82–ը 2023 թվականի ընթացքում:
Ընդհանուր առմամբ, մինչ այսօր, ապօրինի ծագում ունեցող գույքի բռնագանձման շրջանակում, դատարան է ներկայացվել 94 հայցադիմում, որից 71–ը 2023 թվականի ընթացքում, որոնցով պահանջվում է հօգուտ Հայաստանի Հանրապետության բռնագանձել ապօրինի ծագում ունեցող շուրջ 1050 անշարժ և 210 շարժական գույք, 280 իրավաբանական անձում մասնակցություն: 
Ընդհանուր հայցագինը գերազանցում է 510 միլիարդ դրամը, որը չի ներառում իրավաբանական անձանց արժեքները, քանի որ դրանք գնահատված չեն: Այդպիսիք գնահատված լինելու պարագայում հայցագնի չափը կարող է մի քանի անգամ բազմապատկվել։ 
2023 թվականի ընթացքում գլխավոր դատախազությունը, ապօրինի ծագում ունեցող գույքի բռնագանձման գործառույթի շրջանակում, կնքել է հաշտության 4 համաձայնություն, որոնցով ՀՀ սեփականությանն է փոխանցվել 6 անշարժ և 1 շարժական գույք՝ ընդհանուր շուրջ 2 մլրդ 100 մլն դրամ արժեքով, ինչպես նաև շուրջ 79 մլն դրամ: 
Նշված գույքերից 6-ի նկատմամբ՝ 5 անշարժ և 1 շարժական գույք (ավտոմեքենա) գրանցվել է ՀՀ սեփականության իրավունքը և Կառավարության 2023 թվականի դեկտեմբերի 14-ի ու 2024 թվականի հունվարի 4-ի որոշումներով դրանք ամրացվել են ՀՀ ՏԿԵՆ  պետական գույքի կառավարման կոմիտեին: 
Գույքերի ցանկում են Հայաստանի Հանրապետության երրորդ նախագահի անվտանգության նախկին պետ Վաչագան Ղազարյանի կողմից պետությանը վերադարձված «Եռաբլուր» զինվորական պանթեոնին հարակից 4 հողատարածքները.
1.	քաղաք Երևան, Մալաթիա-Սեբաստիա, Ծովակալ Իսակովի պողոտա 25/2 հասցեում գտնվող բնակավայրերի նշանակության 21 հազար 498,9 քմ մակերեսով հողամաս և 34.76 քմ մակերեսով հասարակական տարածք, 
2.	քաղաք Երևան, Մալաթիա-Սեբաստիա, Ծովակալ Իսակովի պողոտա 25/4 հասցեում գտնվող 1687,9 քմ մակերեսով բնակավայրերի նշանակության հողամաս և 237.9 քմ մակերեսով հասարակական տարածք, 
3.	քաղաք Երևան, Մալաթիա-Սեբաստիա Ծովակալ Իսակովի պողոտա 25/3 հասցեում գտնվող բնակավայրերի նշանակության 14 հազար 260,9 քմ մակերեսով հողամաս և 25.6 քմ մակերեսով տարածք,
4.	քաղաք Երևան, Մալաթիա-Սեբաստիա Ծովակալ Իսակովի պողոտա 23 հասցեում գտնվող 500 քմ մակերեսով հողամասը:
Ինչպես նաև Էրեբունի վարչական շրջանի նախկին ղեկավար Արմեն Հարությունյանի կողմից պետությանը վերադարձված քաղաք Երևան, Արաբկիր վարչական շրջան, Վաղարշյան փողոցի  վրա գտնվող ավտոտնակն ու Range Rover մակնիշի տրանսպորտային միջոցը:
Բռնագնաձված գույքերից Երևան, Ավան Ծարավ աղբյուրի փողոցին հարակից 573 քմ հողատարածքի նկատմամբ սեփականության իրավունքի գրանցումը դեռևս գտնվում է կատարման փուլում։ 
2023 թվականի ընթացքում քրեական վարույթներով պետությանը պատճառված վնասից վերականգնվել է շուրջ 34 միլիարդ ՀՀ դրամ: 
Հարկ ենք համարում արձանագրել, որ հենց մարմնի գործունեության արդյունավետությունը և առանձնացված տարածքային ստորաբաժանումների առկայությունը հաշվի առնելով ՀՀ պետական եկամուտների կոմիտեն չի ընդգրկվել Հայաստանի Հանրապետության կառավարության 2023 թվականի սեպտեմբերի 28-ի թիվ 1666-Ն որոշման կարգավորումների տիրույթում:
Տեղեկացնում եմ նաև, որ 2018 թվականից հետո ՀՀ դատախազությունում իրականացվող տրանսպորտային միջոցների օպտիմալացման շրջանակներում պետական գույքի կառավարման կոմիտեին է վերադարձվել 37 ավտոմեքենա (ՀՀ դատախազությանն ամրակցված ծառայողական ավտոմեքենաների 35%-ը), և ներկայումս ՀՀ պետական բյուջեով ՀՀ դատախազության համար նախատեսված է 67 ավտոմեքենա:
Վերոգրյալի հիման վրա՝ առաջարկվում է ձեռնպահ մնալ Նախագծով սահմանվող կարգում ՀՀ դատախազությանը ներառելուց:
	1․ Չի ընդունվել, քանի որ նախագիծը նպատակ ունի կրճատելու առկա տրանսպորտային միջոցների սահմանաքանակը։ Միաժամանակ հարկ ենք համարում նշել, որ Կառավարության 2023 թվականի սեպտեմբերի 28-ի N 1666-Ն որոշումը վերաբերում է նաև Կառավարության ենթակա մարմիններին և որևէ մարմնի մասով բացառտություն չի սահմանվել։ 

	ՀՀ մարդու իրավունքների պաշտպան
	10.01.2024թ.

	
	N  01/13.3/72-2024

	Նախագծի Հավելված 1-ի 17-րդ կետի համաձայն՝ անձնակազմի սպասարկման համար նախատեսված տարբերանշանով ավտոմեքենաները հատկացվում են պետական մարմիններին՝ մինչև 100 փաստացի աշխատողին մեկ ավտոմեքենա, իսկ 100-ից ավել աշխատողների դեպքում՝ յուրաքանչյուր 100 փաստացի աշխատողին մեկ ավտոմեքենա սկզբունքով։ 
Վերոգրյալի առնչությամբ պետք է նկատել, որ ավտոմեքենաները կարևորագույն նշանակություն ունեն Մարդու իրավունքների պաշտպանի սահմանադրական գործառույթների իրականացման հարցում։ Մասնավորապես, խոսքը վերաբերում է Պաշտպանի աշխատակազմի աշխատակիցների պարբերական և ըստ անհրաժեշտության այցերին Երևան քաղաքում և մարզերում գտնվող ազատությունից զրկման վայրեր, զորամասեր, զինվորական հոսպիտալներ, բժշկական և ռազմաբժշկական փորձաքննություն իրականացնող հանձնաժողովներ, կարգապահական վաշտեր, ռազմական ոստիկանության ստորաբաժանումներ, զինկոմիսարիատներ, երեխաների խնամք և պաշտպանություն իրականացնող հաստատություններ, հանրակրթական ուսումնական հաստատություններ, Ոստիկանության բաժիններ և այլն։ Ի տարբերություն այլ հաստատությունների՝ նշված այցերը Պաշտպանի աշխատակազմի ամենօրյա բնականոն գործունեության անբաժան ու բավականին մեծ հատվածը կազմող մասն են։
Պաշտպանն ունի բնույթով բացառիկ միջազգային կոնվենցիոն կարգավիճակներ՝ ամրագրված «Մարդու իրավունքների պաշտպանի մասին» սահմանադրական օրենքով։ Պաշտպանին է վերապահված «Խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կամ պատժի դեմ» ՄԱԿ-ի՝ 1984 թվականի կոնվենցիայի 2002 թվականի դեկտեմբերի 18-ին ընդունած կամընտիր արձանագրությամբ սահմանված կանխարգելման ազգային մեխանիզմի կարգավիճակը։ Պաշտպանը «Երեխայի իրավունքների մասին» 1989 թվականի նոյեմբերի 20-ին ընդունված ՄԱԿ-ի կոնվենցիայի դրույթների կիրառության մշտադիտարկում, ինչպես նաև երեխաների իրավունքների խախտումների կանխարգելում և պաշտպանություն իրականացնող անկախ մարմին է։ Պաշտպանն իրականացնում է նաև «Հաշմանդամություն ունեցող անձանց իրավունքների մասին» 2006 թվականի դեկտեմբերի 13-ին ընդունված ՄԱԿ-ի կոնվենցիայի դրույթների կիրառության մշտադիտարկում, ինչպես նաև հաշմանդամություն ունեցող անձանց իրավունքների խախտումների կանխարգելում և պաշտպանություն։
Այսպիսով՝ նշված կոնվենցիոն կարգավիճակներից բխող գործառույթների իրականացումը ենթադրում է մշտադիտարկման այցեր, որոնք հնարավոր չէ իրականացնել առանց տրանսպորտային միջոցների, իսկ տրանսպորտային միջոցների սակավությունն ուղղակիորեն հանգեցնելու է այդ գործառույթների իրականացման խաթարմանը։ Դա իր հերթին հանգեցնելու է Պաշտպանի աջակցությունը ստանալու սահմանադրական իրավունքի խախտմանը։
Տրանսպորտային միջոցի անհրաժեշտություն է առաջանում նաև մարդու իրավունքների և ազատությունների ենթադրյալ կամ հաստատված խախտման դեպքերով բողոքների ուսումնասիրության կամ քննարկման նպատակով, ինչպես նաև արագ արձագանքման շրջանակներում անհետաձգելի այցեր կատարելիս։ 
Ընդ որում, հնարավոր չէ կանխատեսել այցերի հստակ քանակը, վայրը և ժամը, որոնք հատկապես փոփոխական են՝ իրադարձությունների ու դեպքերի զարգացումներով պայմանավորված։ Այցերը հաճախ իրականացվում են նաև աշխատանքային օրն ավարտվելուց հետո (այդ թվում՝ գիշերային ժամերին) կամ ոչ աշխատանքային՝ հանգստյան և տոնական օրերին։ 
2023 թվականի հունվարի 1-ից դեկտեմբերի 20-ն ընկած ժամանակահատվածում իրականացվել է ավելի քան 300 այց:
Մասնավորապես, իրականացվել է՝
•        շուրջ 40 այց ՀՀ սահմանամերձ բնակավայրեր, զորամասեր, զինվորական հաստատություններ, հոսպիտալներ,
•        շուրջ 60 այց Խոշտանգումների և վատ վերաբերմունքի կանխարգելման շրջանակում` քրեակատարողական հիմնարկներ, հոգեկան առողջության կենտրոններ, ՀՀ ՆԳՆ ոստիկանության բաժիններ, ձերբակալվածներին պահելու վայրեր և այլ փակ հաստատություններ,
•        շուրջ 120 այց քրեական արդարադատության ոլորտում անձանց իրավունքների պաշտպանության նպատակով՝ ՀՀ ՆԳՆ ոստիկանության տարբեր ստորաբաժանումներ, ձերբակալվածներին պահելու վայրեր, քննչական մարմիններ, քրեակատարողական հիմնարկներ,
•        շուրջ 15 այց քաղաքացիական, սոցիալ-տնտեսական և մշակութային իրավունքների պաշտպանության ոլորտում անձանց իրավունքների պաշտպանության նպատակով՝ տուն-ինտերնատ, երեխաների աջակցության կենտրոն, մանկատուն և այլն,
•        շուրջ 30 մշտադիտարկման այց կոնվենցիոն մանդատների ապահովման շրջանակներում` մանկատներ, երեխաների խնամքի և պաշտպանության հաստատություններ, դպրոցներ, մանկապարտեզներ,
•        ինչպես նաև աշխատանքային բնույթի ընթացիկ այլ այցեր։
Պաշտպանի աշխատանքի հիմնարար սկզբունքներից է աշխատանքի հրապարակայնության ու թափանցիկության ապահովումը։ Նման սկզբունքով աշխատանքի դրսևորումներից է առանձին թեմաներով հանրային իրազեկման աշխատանքների իրականացումը, արտահերթ զեկույցների, ուղեցույցների և այլ փաստաթղթերի հրապարակումը։ Զեկույցներում ներկայացվում են անհատական դիմումների և այցերի արդյունքում վեր հանված խնդիրներ, որոնք առավել խորությամբ ուսումնասիրվում և մանրամասն վերլուծության են ենթարկվում։
Միայն Լեռնային Ղարաբաղից բռնի տեղահանվածների հաշվառման վայրերում փաստահավաք աշխատանքների արդյունքների վերլուծության վերաբերյալ (անգլերեն) արտահերթ նախնական զեկույցի մշակման և հրապարակման նպատակով իրականացվել են շուրջ երկու տասնյակ այցեր։
Վերոգրյալի հաշվառմամբ կարծում ենք, որ Պաշտպանի աշխատակազմին սպասարկման համար մինչև 100 փաստացի աշխատողին մեկ ավտոմեքենա հատկացնելու պարագայում անհնար կլինի իրականացնել Պաշտպանի՝ Սահմանադրությամբ նախատեսված գործունեությունը, որն էլ կդառնա Պաշտպանի աջակցությունը ստանալու ու Պաշտպանի հասանելիության՝ յուրաքանչյուրի բացարձակ սահմանադրական իրավունքի խախտումների պատճառ։
Հետևաբար, առաջարկվում է պետական մարմինների սպասարկման նպատակով ձեռք բերվող ավտոմեքենաների առանձին չափորոշիչները սահմանող ՀՀ կառավարության որոշման գործողությունը չտարածել ՀՀ մարդու իրավունքների պաշտպանի աշխատակազմի նկատմամբ, կամ այն տարածել՝ նշված առանձնահատկությունները նկատի ունենալով։
	Չի ընդունվել՝ հիմք ընդունելով որդեգրած միասնական կարգավորման քաղաքականությունը։

	ՀՀ ֆինանսների նախարարություն
	03.01.2024թ.

	
	N  01/8-3/25353-2023

	1. Նախագծի 1-ին կետով հաստատվող Կարգի 11-րդ և 12-րդ կետերում հղում է կատարվում նույն որոշմամբ հաստատվող 2-րդ հավելվածին, որով սահմանվում են չափորոշիչները: Միաժամանակ, Նախագծի 13-րդ կետին համապատասխան՝ ՀՀ ֆինանսների նախարարի կողմից սահմանվելու են առավելագույն գները (կրկնվում է ՀՀ կառավարության 2023 թվականի սեպտեմբերի 28-ի N 1666-Ն որոշման 13-րդ կետի դրույթը): Սակայն, Նախագծում բացակայում է ինչպես չափորոշիչներ հաստատելու մասին դրույթը, այնպես էլ N 2 հավելվածը:
Հաշվի առնելով, որ Նախագծով նախատեսվում է սահմանել նույնաբովանդակ կարգավորումներ, որոնք սահմանված են նաև ՀՀ կառավարության 2023 թվականի սեպտեմբերի 28-ի N 1666-Ն որոշմամբ, առաջարկում ենք չափորոշիչների և առավելագույն գների կապակցությամբ Նախագծում հղում կատարել հիշյալ որոշմանը, մասնավորապես հաշվի առնելով, որ հանրային իշխանության բոլոր մարմինների համար սահմանվելու են միասնական չափորոշիչներ և առավելագույն գներ:
Այս կապակցությամբ հարկ ենք համարում նշել, որ ՀՀ կառավարության 2023 թվականի սեպտեմբերի 28-ի N 1666-Ն որոշման համաձայն նախատեսվում է վերանայել ՀՀ կառավարության 2008 թվականի հուլիսի 24-ի N 830-Ն որոշմամբ հաստատված ծառայողական ավտոմեքենաների առանձին չափորոշիչները և ՀՀ ֆինանսների նախարարի 2013 թվականի հոկտեմբերի 24-ի N 938-Ա հրամանով սահմանված դրանց առավելագույն գները: Նույն որոշման 11-րդ կետով նախատեսվում է, որ նշված գործողություններն ավարտելուց հետո ուժը կորցրած է ճանաչվելու ՀՀ կառավարության 2008 թվականի հուլիսի 24-ի N 830-Ն որոշումը:
[bookmark: _Hlk158305778]2. Նախագծի 3-րդ կետում անհրաժեշտ է հստակեցնել, որ առավելագույնը մեկ ավտոմեքենայի պահպանման համար ՀՀ պետական բյուջեով նախատեսված ծախսի չափով փոխհատուցում տրվում է միայն մեկ ավտոմեքենայի փոխարեն: Այդ կապակցությամբ առաջարկում ենք նշված կետում «ավտոմեքենաներ» բառը փոխարինել «ավտոմեքենա» բառով:
3. Նախագծով հաստատվող Կարգի 8-րդ կետի 1-ին ենթակետը վերախմբագրման կարիք ունի: Ընդ որում, հիշյալ կետում օգտագործվել է ՀՀ կառավարության 2023 թվականի սեպտեմբերի 28-ի N 1666-Ն որոշմամբ հաստատված Կարգի 8-րդ կետի 1-ին ենթակետի ձևակերպումը, որը ևս առաջարկում ենք խմբագրել: Մասնավորապես, հիշյալ կետի երկրորդ նախադասության բովանդակությունը հստակեցման կարիք ունի: 
4. Կարգի 13-րդ կետում «ֆինանսների նախարարության» կողմից բառերը փոխարինել «ֆինանսների նախարարի» բառերով:
5. Առաջարկում ենք հանել Նախագծով հաստատվող Կարգի 18-րդ կետը, որով սահմանվում է, որ «Պետական մարմինները կարող են սույն որոշման 7-րդ կետի համաձայն ներկայացված համապատասխան հիմնավորման դեպքում օգտվել տրանպորտային ծախսերի փոխհատուցումից ֆինանսների նախարարության համաձայնությամբ և Կոմիտեի առաջարկությամբ», քանի որ Նախագծում բացակայում է 7-րդ կետը: Բացի դրանից տրանսպորտային ծախսերի փոխհատուցում հատկացնելու վերաբերյալ դրույթները սահմանված են Կարգի 25-ից 30-րդ կետերով։	
	1․Ընդունվել է։





















2․Ընդունվել է։




3․Ընդունվել է։





4․Ընդունվել է։

5․Ընդունվել է, 18-րդ կետը խմբագրվել է։

	Սահմանադրական դատարան
	29.12.2023թ.

	
	N  Ա/0936-2023

	Հայտնում ենք, որ ՍԴ դատավորներին Սահմանադրական դատարանի հիմնադրման օրվանից մինչ օրս տրամադրվել է ծառայողական մեքենա, վարորդ և ֆիքսված չափաքանակի բենզին, և այն դիտարկվել է որպես սահմանադրական դատարանի դատավորի բարձր կարգավիճակին և պատասխանատվությանը համապատասխանող սոցիալական երաշխիքների բաղկացուցիչ մաս, ուստի կարծում ենք, որ վերոնշյալ որոշման մեջ անհրաժեշտ է ամրագրել այնպիսի կարգավոորումներ որոնք չեն նվազեցնի նշված երաշխիքները։
Միևնույն ժամանակ ցանկանում ենք տեղեկացնել, որ Սահմանադրական դատա-րանի աշխատակազմի ղեկավարի պաշտոնը, ի թիվս Հանրապետության նախագահի աշխատակազմի, Ազգային ժողովի աշխատակազմի, Վարչապետի աշխատակազմի ղեկավարների, հանդիսանում է Սահմանադրությամբ նախատեսված բարձրագույն չորս մարմիններից մեկի վարչական պաշտոն հանդիսացող աշխատակազմի ղեկավարի պաշտոն, և այդ կարգավիճակից բխում է ծառայողական մեքենաների տրամադրումը։
	Ընդունվել է մասնակի։

	ՀՀ հակակոռուպցիոն կոմիտե
	29.12.2023թ.

	
	N  18-10606-23

	1. Նախագծի Հավելված 1-ի 4-րդ և 5-րդ կետերով նախատեսվում է․
« 4.	Սույն կարգի համաձայն պետական մարմինների ծառայողական ավտոմեքենա են համարվում՝
1)  պետական մարմնի ղեկավարի պաշտոն զբաղեցնող անձանց  սպասարկելու նպատակով նախատեսված ավտոմեքենաները (այսուհետ՝ պաշտոնատար անձանց ծառայողական ավտոմեքենաներ), որոնք հատկացվում են նրանց կողմից իրենց պաշտոնական պարտականությունների կատարման հետ կապված տրանսպորտային փոխադրումներ իրականացնելու համար,
2) պետական մարմինների անձնակազմերի սպասարկման համար նախատեսված ծառայողական ավտոմեքենաները հատկացվում են նրանց կողմից պաշտոնական պարտականությունների կատարման հետ կապված տրանսպորտային փոխադրումներ և որոշակի կանոնադրական գործառույթներ իրականացնելու նպատակով։
5.   Պետական մարմիններին սպասարկող ավտոմեքենաներ կարող են լինել՝
1) տարբերանշանով սպասարկման ավտոմեքենաները,
2)գործառնական և հատուկ նշանակության սպասարկման ավտոմեքենաները։»։
Սույն կետերի բովանդակային վերլուծությունից հասկանում ենք, որ Նախագծով նախատեսվում է պաշտոնական պարտականությունների կատարման հետ կապված տրանսպորտային փոխադրումներ իրականացնելու համար սպասարկող ավտոմեքենաների հատկացում միայն պետական մարմնի ղեկավարին։ Կարծում ենք, այս մասով Նախագիծը խնդրահարույց է, բանն այն է, որ ներկայումս ՀՀ հակակոռուպցիոն կոմիտեում (այսուհետ՝ Կոմիտե) պաշտոնական պարտականությունների կատարման հետ կապված տրանսպորտային փոխադրումներ իրականացնելու համար սպասարկող ավտոմեքենաներ հատկացվում են ոչ միայն ղեկավարին, այլ նաև նախագահի տեղակալներին և գլխավոր քարտուղարին։ Հաշվի առնելով նաև այն հանգամանքը, որ Կոմիտեն ներկայումս ունի 4 մասնաշենք և դրանք տեղակայված են տարբեր վայրերում ու պարբերաբար տարաբնույթ խնդիրներ լուծելու, ինչպես նաև գործառութային պարտականությունների պատշաճ կատարումն ապահովելու նպատակով առաջանում է տեղից տեղ փոխադրվելու անհրաժեշտություն, կարծում ենք, սպասարկող ավտոմեքենաների հատկացումը վերոնշյալ պաշտոնատար անձանց արդարացված է և նպաստում է իրավիճակային խնդիրներին արագ արձագանքմանը, ժամանակի խնայողությանը, նպատակային կառավարում իրականացնելուն, ինչն էլ ապահովում է Կոմիտեի բնականոն և արդյունավետ գործունեության իրականացումը։ 
Ուստի առաջարկում ենք՝ պաշտոնական պարտականությունների կատարման հետ կապված տրանսպորտային փոխադրումներ իրականացնելու համար սպասարկող ավտոմեքենաների հատկացում նախատեսել ոչ միայն պետական մարմնի ղեկավարի, այլ նաև պետական մարմնում ղեկավար պաշտոն պաշտոն զբաղեցնող վերը թվարկված մյուս պաշտոնատար անձանց համար։ 
2. Նախագծի Հավելված 1-ի 11-րդ, 12-րդ և 18-րդ կետերում օգտագործվել է «սույն որոշմամբ» բառակապակցությունը։ Ըստ էության, Կարգի մեջ «սույն որոշմամբ» բառակապակցությունը գործածել նպատակահարմար չէ, քանի որ Կարգը հաստատված է Կառավարության որոշման հավելվածով և «սույն» բառը վերաբերելի է ոչ թե կարգին, այլ Կառավարության որոշմանը։ Ուստի Կարգի 11-րդ, 12-րդ և 18-րդ կետերում անհրաժեշտ է օգտագործել ոչ թե «սույն որոշում» բառակապակցությունը, այլ կոնկրետ կառավարության որոշման վերնագիրը։ 
Հարկ է նշել նաև, որ 11-րդ կետում նշված է նաև «հաստատված 2-րդ հավելվածի հիմքով» արտահայտությունը, սակայն ներկայացված Նախագծով 2-րդ հավելված առկա չէ։ 
3. Նախագծի Հավելված 1-ի 18-րդ կետի հետ կապված դիտարկենք հետևյալը․
ա) 18-րդ կետում նախատեսվում է․  
«18. Պետական մարմինները կարող են սույն որոշման 7-րդ կետի համաձայն ներկայացված համապատասխան հիմնավորման դեպքում օգտվել տրանպորտային ծախսերի փոխհատուցումից ֆինանսների նախարարության համաձայնությամբ և Կոմիտեի առաջարկությամբ։»։
Նախագծի 18–րդ կետում գործածվում է «որոշման 7-րդ կետ»  ձևակերպումը, սակայն հարկ է նշել, որ նշված հղումը սխալ է, քանի որ խնդրո առարկա Կառավարության որոշումը 7–րդ կետ չունի, իսկ Հավելված 1-ով սահմանված Կարգի 7-րդ կետը վերաբերում է հատուկ նշանակության ավտոմեքենաներին։ 
Այսպես, Կարգի 7-րդ կետի համաձայն․ «7. Պետական մարմիններին սպասարկող գործառնական և հատուկ նշանակության  ավտոմեքենաներ են համարվում այն ավտոմեքենաները, որոնք հագեցված են համապատասխան տեխնիկական միջոցներով և ունեն հատուկ կահավորում, նշանակված են կոնկրետ խնդիրների լուծման համար։ Վերջիններս ունեն հատուկ գունանշում՝ բացառությամբ օպերատիվ աշխատանքների համար նախատեսված ավտոմեքենաների։»։
 Իսկ 18-րդ կետով պահանջում է 7-րդ կետին համապատասխան հիմնավորում, սակայն, կարծում ենք, այս կետը ընդհանրապես վերաբերելի չէ։ 
Հետևաբար առաջարկում ենք գործածել ճիշտ հղում։
բ) 18-րդ կետում նախատեսվում է հետևյալ կարգավորումը․ «Պետական մարմինները (․․․) համապատասխան հիմնավորման դեպքում օգտվել տրանպորտային ծախսերի փոխհատուցումից ֆինանսների նախարարության համաձայնությամբ և Կոմիտեի առաջարկությամբ։»։ 
Վերոնշյալ իրավակարգավորումից պարզ չէ, թե ինչ ընթացակարգով պետք է իրականացվի Պետական գույքի կառավարման կոմիտեի առաջարկությունը և Ֆինանսների նախարարության  համաձայնությունը տրասնսպորտային միջոցների ծախսերի փոխհատուցման գործընթացի վերաբերյալ։ Ստացվում է, որ փոխատուցում ստանալու  գործընթացն էականորեն բարդեցվել է, որն էլ կարող է ազդել Կոմիտեի բնականոն գործունեության և արդյունավետ կառավարում իրականացնելու վրա։  
Նման կարգավորման դեպքում անհասկանալի է, թե յուրաքանչյուր փոխհատուցում ստանալու համար պետական մարմնի կողմից պետք է ներկայացվի հիմնավորում, որից հետո Պետական գույքի կառավարման կոմիտեն պետք է ներկայացնի առաջարկություն, ինչպես նաև Ֆինանսների նախարարության համաձայնությունը, թե մեկ տարվա կտրվածքով կարող են համաձայնություն տալ։
Ուստի առաջարկում ենք՝ կամ առավել մանրամասն կարգավորել այս հարաբերությունները կամ ընդհանրապես նման պահանջ չնախատեսել։
4. Նախագծի Հավելված 1-ի 17-րդ կետով նախատեսվում է հետևյալ կարգավորումը․ «17. Անձնակազմի սպասարկման համար նախատեսված տարբերանշանով ավտոմեքենաները հատկացվում են  պետական մարմիններին՝ մինչև 100 փաստացի աշխատողին մեկ ավտոմեքենա, իսկ 100-ից ավել աշխատողների դեպքում՝ յուրաքանչյուր 100 փաստացի աշխատողին մեկ ավտոմեքենա սկզբունքով։»։ 
Կարծում ենք, որ յուրաքանչյուր 100 փաստացի աշխատողին մեկ ավտոմեքենա հատկացնելու պայմանը, ըստ էության չի կարող ծառայել իր նպատակային նշանակությանը։  Բանն այն է, որ Կոմիտեի աշխատակիցները հաճախ մասնակցում են տարբեր մարմինների կողմից կազմակերպված քննարկումների, իրականացնում են դատական ներկայացուցչություն, որոնց ժամանակ անհրաժեշտություն է առաջանում ծառայողական մեքենաներից օգտվել։ Բացի այդ, վերևում արդեն նշել ենք, որ Կոմիտեն ունի 4 մասնաշենք և հաշվի առնելով, որ աշխատակազմն իր գործունենությունը ծավալում է մեկ մասնաշենքում, սակայն մշտապես անհրաժեշտություն է առաջանում նաև այցելել մյուս մասնաշենքեր, որոնք բավականին հեռավորության վրա են գտնվում կենտրոնական մասնաշենքից, ապա կարծում ենք՝ դժվար կլինի յուրաքանչուր փաստացի 100 աշխատողին մեկ սպասարկող ավտոմեքենա հատկացնելու դեպքում հավուր պատշաճի իրականացնել Կոմիտեի առջև դրված տարաբնույթ և բարդ խնդիրները՝ հաշվի առնելով այն հանգամանք, որ Կոմիտեի ընդհանուր անձնակազմը ներկայումս մոտ 200 հոգի։ 
Ելնելով վերոգրյալից՝ առաջարկում ենք Կոմիտեի անձնակազմի սպասարկման նպատակով հատկացվող մեքենաների քանակը որոշելու գործառույթը վերապահել Կոմիտեի նախագահին կամ որպես այլընտրանք դիտարկել ՀՀ հակակոռուպցիոն կոմիտեն Նախագծով նախատեսված պետական մարմինների ցանկից հանելու հնարավորության հարցը:
Վերոնշյալ դիտարկումները հաշվի առնելով՝ առաջարկում ենք նման խնդրահարույց հարցերին ավելի արդյունավետ լուծում տալու նպատակով կազմակերպել շահագրգիռ պետական մարմինների համատեղ քննարկում, որի ընթացքում առավել պարզ և հասկանալի կներկայացվեն Նախագծով առաջարկվող կարգավորումները։
	1․ Չի ընդունվել, քանի որ նախագիծը նպատակ ունի կրճատելու առկա տրանսպորտային միջոցների սահմանաքանակը։





































2․ Ընդունվել է։









3․ Ընդունվել է մասնակի։ 
Ինչ վերաբերում է ծախսերի փոխհատուցման մեթոդաբանությանը և ընթացակարգին, ապա այն ամբողջությամբ մշակված չէ և իրականացվում է ՀՀ ֆինանսների նախարարության կողմից։
































4․ Չի ընդունվել։ Հարկ ենք համարում նշել, որ հատուկ գործառույթների իրականացման նպատակով մարմինները կարող են ունենալ գործառնական կամ հատուկ նշանակության տրանսպորտային միջոցներ՝ համապատասխան հիմնավորման դեպքում Կառավարության 2023 թվականի սեպտեմբերի 28-ի N 1666-Ն որոշման հիմքով։

	ՀՀ կենտրոնական բանկ
	14.03.2024թ.

	
	N  Ա/0936-2023

	Ուսումնասիրելով Ձեր կողմից ներկայացված Հայաստանի Հանրապետության կառավարության որոշման նախագիծը (այսուհետ՝ Նախագիծ) Հայաստանի Հանրապետության Կենտրոնական բանկը (այսուհետ՝ Կենտրոնական բանկ) հայտնում է հետևյալը․
Ներկայացվող նախագծի ընդունման համար հիմք է ընդունվում Հայաստանի Հանրապետության կառավարության 2023 թվականի սեպտեմբերի 28-ի թիվ 1666-Ն որոշման (այսուհետ՝ Որոշում) 8-րդ կետի 2-րդ ենթակետը և «Պետական գույքի կառավարման մասին» օրենքի (այսուհետ՝ Օրենք) 6-րդ հոդվածի 1-ին մասի 23-րդ կետը: 
Անհրաժեշտ է նկատի ունենալ, որ Օրենքի դրույթները չեն տարածվում Կենտրոնական բանկի և Կենտրոնական բանկի հիմնադրած կամ Կենտրոնական բանկի մասնակցությամբ կազմակերպությունների գույքի վրա՝ Օրենքի 1-ին հոդվածի 2-րդ մասի 1-ին կետի սահմանված պահանջների ուժով: Այս առումով գտնում ենք, որ Նախագիծը խնդրահարույց է Հայաստանի Հանրապետության Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջների տեսանկյունից: 
Վերոգրյալը նկատի ունենալով, կարծում ենք՝ անհրաժեշտ է Նախագծից հանել Կենտրոնական բանկին վերաբերող կարգավորումները:
	Չի ընդունվել՝ հիմք ընդունելով որդեգրած միասնական կարգավորման քաղաքականությունը։

	ՀՀ արդարադատության նախարարություն
	27.05.2024թ.

	
	N   /27.3/19258-2024

	1. «Հայաստանի Հանրապետության կ առավարության 2023 թվականի սեպտեմբերի 28-ի N 1666-Ն որոշման մեջ փոփոխություն և լրացում կատարելու մասին»  Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածը: 
Միաժամանակ, նկատի ունենալով Նախագծի կարգավորումները՝ անհրաժեշտ է Նախագծի նախաբանից հանել «և 37-րդ» բառերը:
2. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման (այսուհետ՝ Որոշում) 8-րդ կետը շարադրել  նոր խմբագրությամբ, որով հաստատվում է Հայաստանի Հանրապետության հանրային իշխանության մարմինների (բացառությամբ սույն որոշմամբ հաստատված կարգի 1-ին կետում նշված մարմինների) աշխատակազմերին ամրացված ծառայողական ավտոմեքենաների հատկացման և շահագործման կարգը, ինչպես նաև պետական պաշտոն զբաղեցնող անձանց տրանսպորտային ծախսերի փոխհատուցման կարգը և առանձին չափորոշիչները:
Սույն դեպքում, Նախագծի 1-ին կետի 1-ին ենթակետով նոր խմբագրությամբ շարադրվող Որոշման 8-րդ կետն անհրաժեշտ է համապատասխանեցնել Նախագծի Հավելվածի վերնագրին:
Միաժամանակ Նախագծի 1-ին կետի 1-ին ենթակետի կարգավորումից ելնելով, անհրաժեշտություն կառաջանա վերանայել նաև Որոշման 11-րդ կետի 2-րդ ենթակետը, որով նախատեսված է ուժը կորցրած ճանաչել որոշման 8-րդ կետով նախատեսված աշխատանքները կատարելուց հետո մեկամսյա ժամկետում 2008 թվականի հուլիսի 24-ի «Հայաստանի Հանրապետության պետական մարմինների, պետական հիմնարկների և պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորոշիչներ հաստատելու մասին» N 830-Ն որոշումը։
3. Նախագծի Հավելվածի (այսուհետ՝ Հավելված) վերնագրի «ԿԱՐԳ» բառն անհրաժեշտ է հանել, իսկ «ԿԱՐԳԸ ՀԱՍՏԱՏԵԼՈՒ ԵՎ ԱՌԱՆՁԻՆ ՉԱՓՈՐՈՇԻՉՆԵՐԸ ՍԱՀՄԱՆԵԼՈՒ» բառերը՝ փոխարինել «ԿԱՐԳԸ ԵՎ ԱՌԱՆՁԻՆ ՉԱՓՈՐՈՇԻՉՆԵՐԸ» բառերով:
4. Հավելվածի 1-ին կետի համաձայն՝  կարգով կարգավորվում են հանրային իշխանության մարմիններին ծառայողական ավտոմեքենաների հատկացման, շահագործման, ինչպես նաև պետական պաշտոն զբաղեցնող անձանց կանոնադրական գործառույթների իրականացման նպատակով տրամադրված տրանսպորտային ծախսերի փոխհատուցման հետ կապված փոխհարաբերությունները։ Մինչդեռ Նախագծի 1-ին կետի 1-ին ենթակետի և Հավելվածի վերնագրից համաձայն հաստատվում են նաև առանձին չափորոշիչներ: 
Այս առումով, հարկ է նշել, որ Նախագծով չափորոշիչները հաստատելու փոխարեն Հավելվածի 11-րդ կետով նախատեսվել է լիազորող նորմ Հայաստանի Հանրապետության տարածքային կառավարման և ենթակառուցվածքների նախարարության կողմից պաշտոնատար անձի և անձնակազմի սպասարկող ավտոմեքենաների չափորոշիչների սահմանելու վերաբերյալ: 
Նշվածը հիմք ընդունելով՝ առաջարկում ենք լիազորող նորմի փոխարեն նշված չափորոշիչները սահմանել Հավելվածով:  
Բացի այդ, Հավելվածի 1-ին կետի «հատկացման, շահագործման» բառերն անհրաժեշտ է փոխարինել «հատկացման և շահագործման» բառերով:
5. Հավելվածի 6-րդ կետում, 8-րդ կետի 1-ին և 2-րդ ենթակետում, 24-րդ կետում և 28-րդ կետի 1-ին ենթակետում կիրառող «մարմին» բառը՝ համապատասխան հոլովաձևերով անհրաժեշտ է փոխարինել «հանրային իշխանության մարմին» բառերով՝ համապատասխան հոլովաձևերով՝ հաշվի առնելով Հավելվածի մնացած կարգացվորումներում կիրառվող հասկացությունները:
6. Հավելվածի 11-րդ և 12-րդ կետերում «ՀՀ» հապավումն անհրաժեշտ է փոխարինել «Հայաստանի Հանրապետության» բառերով:
7. Հավելվածի 18-րդ կետի համաձայն՝ հանրային իշխանության մարմինները կարող են սույն որոշման 3-րդ կետի համաձայն ներկայացված համապատասխան հիմնավորման դեպքում օգտվել տրանպորտային ծախսերի փոխհատուցումից Հայաստանի Հանրապետության ֆինանսների նախարարության համաձայնությամբ և Կոմիտեի առաջարկությամբ։
Հավելվածի 3-րդ կետի համաձայն՝ Տրանսպորտային միջոցների նկատմամբ պահանջը բավարարվում է՝ 
1) ծառայողական ավտոմեքենաների հատկացման և շահագործման միջոցով, 
2) Հանրային իշխանության մարմնի ղեկավարի նախընտրությամբ՝ ծառայողական ավտոմեքենա հատկացնելու փոխարեն տրանսպորտային ծախսերի փոխհատուցման ճանապարհով։
Սույն դեպքում, Հավելվածի 3-րդ կետի համաձայն տրանսպորտային ծախսերի փոխհատուցումը տրամադրվում է Հանրային իշխանության մարմնի ղեկավարի նախընտրությամբ, մինչդեռ Հավելվածի 18-րդ կետում նախատեսվում է համապատասխան հիմնավորման, Հայաստանի Հանրապետության ֆինանսների նախարարության համաձայնության և Կոմիտեի առաջարկության պահանջներ։
Վերոգրյալից ելնելով՝ անհրաժեշտ է Հավելվածի 3-րդ և 18-րդ կետերի կարգավորումները համապատասխանեցնել միմյանց: 
8. Հավելվածի 20-րդ կետի «գործառնական» բառից առաջ անհրաժեշտ է լրացնել «սպասարկման ու» բառերը՝ նկատի ունենալով Հավելվածի 19-րդ կետի կարգավորումը:
 Նույն կետի 2-րդ ենթակետի «կարգի 20-րդ կետի» բառերն առաջարկում ենք փոխարինել «կետի» բառով: 
	1․ Ընդունվել է։







2․ Ընդունվել է։




















3․ Ընդունվել է։



4․ Ընդունվել է։

















5․ Ընդունվել է։



6․ Ընդունվել է։

7․Պարզաբանում՝ 
Նախագծի 3-րդ կետով սահմանված են տրանսպորտային միջոցների նկատմամբ պահանջի բավարարման դեպքերը միայն, մինչդեռ 18-րդ կետով սահմանված են  տրանսպորտային ծախսերի փոխհատուցման պայմանները ևս, ուստի նշված դրույթների միջև հակասություններ առկա չեն։









8․  Ընդունվել է։





	ՀՀ  ՎԱՐՉԱՊԵՏԻ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ
ՎԱՐՉՈՒԹՅՈՒՆ  
	19.06.2024թ.

	
	N  02/16.11/21458-2024

	1․ 1-ին կետի 3-րդ ենթակետով առաջարկվում է որոշման 9-րդ կետի 1-ին ենթակետում «եռամսյա ժամկետում իրենց ենթակայությամբ գործող կազմակերպություններում» բառերը փոխարինել  «մինչև 2024 թվականի սեպտեմբերի 1-ը իրենց ենթակայությամբ գործող պետական ոչ առևտրային և առևտրային կազմակերպություններում» բառերով:
    Հաշվի առնելով, որ «Պետական գույքի կառավարման մասին» օրենքի 6-րդ հոդվածի 23-րդ կետի շրջանակներում առևտրային կազմակերպությունները նշված չեն, ինչպես նաև՝ ՀՀ կառավարության 2023 թվականի սեպտեմբերի 28-ի N 1666-Ն որոշմամբ հաստատված կարգն առևտրային կազմակերպությունների վրա չի տարածվում, առաջարկում  ենք առևտրային կազմակերպություններին 9-րդ կետի 1-ին ենթակետում ներառելու առաջարկը լրացուցիչ քննարկել՝ նշված իրավական ակտերի միջև հակասությունները բացառելու նպատակով:
2.	Հիմնավորման 3-րդ (Ակնկալվող արդյունքը) և 4-րդ (Նախագծի մշակման գործընթացում ներգրավված ինստիտուտները և անձինք) բաժիններում ներկայացված է տեղեկատվություն, որի կապը նախագծի հետ պարզ չէ, օրինակ՝ նշվում է, որ՝ «Հաշվի առնելով Որոշմամբ սահմանված ժամկետները Նախագիծը ներկայումս շրջանառվում է առանց 2-րդ հավելվածի, միաժամանակ հարկ ենք համարում նշել, որ մինչև Նախագծի շրջանառության ավարտը կմշակվեն նաև 2-րդ հավելվածով սահմանված չափորոշիչները, որոնք ևս կհամաձայնեցվեն համապատասխան մարմինների հետ։», այնինչ գործող որոշումն ունի 2-րդ հավելված, և պարզ չէ ներկայացվածի շրջանակներում ինչ է ի նկատի ունեցվել: 
     Հաշվի առնելով նշյալը՝ առաջարկում ենք նախագծի կարգավորման առարկային հիմնավորման մեջ հստակ և ըստ էության անդրադարձ կատարել:
	1․ Պարզաբանում․ 
9-րդ կետով սահմանված դրույթը նպատակաուղղված է միասնական քաղաքականություն ապահովել բոլոր պետական մարմինների, այդ թվում կազմակերպությունների համար։






2․ Ընդունվել է․
Հիմնավորումը խմբագրվել է, Նախագծով սահմանվում է  նաև համապատասխան հավելվածը։

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	19.06.2024թ.

	
	N  02/16.11/21458-2024

	Ներկայացված նախագծի 1-ին կետի 1-ին, 3-րդ և 4-րդ ենթակետերով նախատեսվում է հանձնարարականների կատարման ժամկետների փոփոխություն: Մինչդեռ նկատի ունենալով, որ սահմանված ժամկետներն անցել են, նախագծով նախատեսված փոփոխությունները չեն բխում ՀՀ կառավարության 2021 թվականի փետրվարի 25-ի N 252-Լ որոշման հավելվածի 124-րդ կետի դրույթներից, համաձայն որի՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:

	Ժամկետների փոփոխությունը պայմանավորված է խնդրի լուծման կարևորությամբ՝ հաշվի առնելով այն հանգամանքը, որ սահմանված ժամկետում գործընթացի իրականացումը հնարավոր չի եղել ապահովել Կոմիտեից անկախ պատճառներով, քանի որ մարմինների կողմից ներկայացվել է ոչ ամբողջական տեղեկատվություն և տեղեկատվության ամփոփումն առավել երկար ժամանակահատված է պահանջել։ 

	ՀՀ Ազգային ժողով
	11․06․2024թ.

	
	N  1/2671-2024

	Նախագծով սահմանված կարգի կարգավորումները տարածվում են նաև ՀՀ Ազգային ժողովի վրա, սակայն հաշվի առնելով Ազգային ժողովի գործունեության և կառուցվածքային առանձնահատկությունները, խնդրահարույց է դառնում սահմանված կարգավորումների գործնականում կիրառման ապահովումը։
	Մասնավորապես՝ Ազգային ժողովի մարմիններն են պատգամավորները, Ազգային ժողովի նախագահը, նրա տեղակալները, խմբակցությունները, հանձնաժողովները և Ազգային ժողովի խորհուրդը:
Ներկայում Ազգային ժողովում գործում է 3 (երեք) խմբակցություն (թիվը կարող է փոփոխվել), 12 (տասներկու) մշտական հանձնաժողով, ինչպես նաև Ազգային ժողովի նախագահի թվով երեք տեղակալները (ներկայում փաստացի գործունեություն են իրականացնում երկու տեղակալները)։ 
	Բացի այդ, ՀՀ ԱԺ աշխատակազմը՝ պատգամավորների, աշխատակազմի աշխատակիցների մարզային գործուղումների ապահովման նպատակով  տրամադրում է համապատասխան տրանսպորտային միջոցներ, ինչպես նաև արտասահմանյան պետությունների խորհրդարանների ղեկավարների, պաշտոնական պատվիրակությունների, միջազգային կազմակերպությունների, հատուկ ներկայացուցիչների ղեկավարած եւ նրանց ուղեկցող անձանց` Ազգային ժողով կատարած այցերի հետ կապված արարողակարգային միջոցառումներն իրականացնելու նպատակով՝ ՀՀ ԱԺ աշխատակազմը ապահովում է համապատասխան տրանսպորտային միջոցներով։ 
Նախագծով հաստատվող կարգի 15-րդ կետի համաձայն՝ մեկական ծառայողական ավտոմեքենաները հատկացվում են սույն կարգի 1-ին կետով նշված պետական մարմինների ղեկավարներին։
Նույն կարգի 17-րդ կետի համաձայն՝ անձնակազմի սպասարկման համար նախատեսված տարբերանշանով ավտոմեքենաները հատկացվում են  պետական մարմիններին՝ մինչև 100 փաստացի աշխատողին մեկ ավտոմեքենա, իսկ 100-ից ավել աշխատողների դեպքում՝ յուրաքանչյուր 100 փաստացի աշխատողին մեկ ավտոմեքենա սկզբունքով։
Նշվածից հետևում է, որ ընդհանուր տրամադրվում է 1 /մեկ/ ավտոմեքենա պետական մարմնի ղեկավարին և 100 աշխատող մեկ ավտոմեքենա սկզբունքով տրամադրվելու սպասարկման ենթակա ավտոմեքենաներ։
Նման պայմաններում հնարավոր չէ ապահովել Ազգային ժողովի թվով 3/երեք/ տեղակալներին, թվով 12 (տասներկու) մշտական հանձնաժողովների նախագահներին, թվով 3 (երեք) խմբակցության ղեկավարներին համապատասխան ավտոմեքենաներով, ինչպես նաև ապահովել ՀՀ Ազգային ժողովի բնականոն գուրծունեությունը։ 
Հաշվի առնելով վերոգրյալը առաջարկում եմ Նախագծի կարգավորումները և Նախագծով հաստատվող կարգի կարգավորումները չտարածել ՀՀ Ազգային ժողովի վրա կամ Կարգի 17-րդ կետում նախատեսել բացառություն՝ սահմանելով, որ Ազգային ժողովի գործունեության և կառուցվածքային առանձնահատկություններով պայմանավորված կարող է ծառայողական և սպասարկման նպատակով տրամադրվել մինչև 45 ավտոմեքենա։ Նշված քանակը հիմնավորվում է հաշվի առնելով ներկայում առկա ավտոմեքենաները և դրանցով ՀՀ Ազգային ժողովի բնականոն գուրծունեության հնարավորինս արդյունավետ կազմակերպման փորձը։
	Ընդունվել է մասնակի։



